
ЗэIущIэхэр 

Къэбэрдей-Балъкъэр Республикэм и къэрал дамыгъэхэр тыным и IуэхукIэ

 Къэбэрдей-Балъкъэр Республикэм и Iэтащхьэм
и Указ

 Илъэс куэд лъандэрэ хьэлэлу зэрылажьэм икIи республикэм казначействэмкIэ и 
IэнатIэр зэтегъэувэным къаруушхуэ зэрырахьэлIам папщIэ

Къэбэрдей-Балъкъэр Республикэм и ЩIыхь тхылъыр етын
Iумэт Альберт Фузел и къуэм - Федеральнэ казначействэм и управленэу Къэбэр-

дей-Балъкъэр Республикэм щыIэм хабзэхъумэ IуэхущIапIэхэмрэ суд системэмрэ 
ехьэлIа и къэпщытакIуэ-ревизионнэ къудамэм и къэпщытакIуэм-ревизорым;

«Къэбэрдей-Балъкъэр Республикэм щIыхь зиIэ и экономист»
цIэ лъапIэр фIэщын

ХьэкIырэ Венерэ Мухьэмэд и пхъум - Федеральнэ казначействэм и управленэу 
Къэбэрдей-Балъкъэр Республикэм щыIэм и къызэгъэпэщакIуэ- аналитикэ къудамэм 
и унафэщIым.

Къэбэрдей-Балъкъэр Республикэм и Iэтащхьэ             КIУЭКIУЭ Казбек
Налшык къалэ
2022 гъэм щэкIуэгъуэм и 30-м
№126-УГ

Къэбэрдей-Балъкъэр  Республикэр къызэрызэрагъэпэщрэ илъэси 100 зэрыри къуам 
и щIыхькIэ Къэрал музыкэ театрым дыгъэгъазэм и 13-м сыхьэт 19-м фрегъэблагъэ 
«Хорым и пщыхьэщхьэм». Абы щагъэзэщIэнущ Къэбэрдей-Балъкъэр  Республикэм и 
композиторхэм я IэдакъэщIэкIхэр.

Хормейстер, дирижер нэхъыщхьэр Дзыгъуанэ Заретэщ.
ФыщIэупщIэ хъунущ 77-42-8, 77-42-02 телефонхэмкIэ.

XXXI дунейпсо егъэджэныгъэ Iуэхухэм 
хыхьэу екIуэкIа зэхыхьэхэм ящыщщ 
 КъБР-м и Лъэпкъ библиотекэм къыщызэ-
Iуаха тхылъ гъэлъэгъуэныгъэр.

«ТХЫЛЪЫР гуапагъэмрэ щIэныгъэмрэ я 
лъабжьэщ» зыфIаща выставкэм щызэ хуа-
хьэсат XVII лIэщIыгъуэм къыщыщIэдзауэ 
къы дагъэкIа тхылъхэм щыщхэр.

Iуэхум хэтащ КъБР-м и Парламентым и де-
пу татхэр, къулыкъущIэхэр, дин, жылагъуэ 
Iуэ хущIапIэхэм я лIыкIуэхэр, щэнхабзэмрэ 
щIэ ныгъэмрэ я лэжьакIуэхэр, щIалэгъуалэр.

КъБР-м и Къэрал Лъэпкъ библиотекэм и 
унафэщI Емуз Анатолэ жиIащ IуэхущIапIэр 
Къэбэрдей-Балъкъэрым къэралыгъуэ зэри-
гъуэтрэ зэрыщыIэр икIи республикэм и 
тхыдэм, и щэнхабзэм, и цIыху цIэрыIуэхэм 
къазэрыдэгъуэгурыкIуэр.

- Ди лъэпкъ библиотекэм и къулеигъэ нэ-
хъыщхьэр и тхылъхэращ - илъэси 100-м 
къриу быдэу абы хузэфIэкIащ мелуани 2-м 
нэб лагъэ зэхуихьэсыну, ихъумэну. Абыхэм 
къы зэ щIаубыдэ XVII лIэщIыгъуэм къы щы-
щIэ  дзауэ XXI нэс. Апхуэдэуи къыхэзгъэщы-
нут, мыхьэнэшхуэ зиIэ дэфтэрхэр мини 10 
зэ рыхъур, лъахэхутэ литературэу мин 40 
дызэриIэр, -  пищащ Емузым. - Урыс тха-
кIуэшхуэ Толстой Лев жиIэрт тхылъыр          
цIы хум и къэхутэныгъэ нэхъ телъыджэ ды-
дэхэм зэращыщыр. Абы къыхэкIыу, сэ жыс-
Iэ нуращи, компьютерымрэ телевиденэмрэ 
иджыпсту дунейм щытепщэ хъуами, тхылъ-
хэр сыт щыгъуи щIэныгъэ къигъэхъуапIэу 
щытынущ. Абы и щыхьэтщ ди библиотекэм 
къекIуалIэхэр мин 60-м зэрыщIигъур.

Емузым къыхигъэщащ къызэрагъэпэща 
гъэлъэгъуэныгъэр Iыхьищу зэрагуэшар. 
Япэр XVII - XIX лIэщIыгъуэхэм къыдэкIа 
тхылъхэм ятеухуат, етIуанэр - ди щIыналъэм 
и тхакIуэхэм я IэдакъэщIэкIхэм, ещанэр - Хэ-
кум и тхыдэмрэ философиемрэ. 

IуэхущIапIэм и фонд нэхъыщхьэр щахъу-
мэ къудамэм и унафэщI Кушбокъуэ Зитэ, 
лъэпкъ, лъахэхутэ литературэмкIэ къудамэм 
и библиотекарь нэхъыжь Мечиевэ Хьэлимэт, 
щеджэ пэшым и унафэщI, КъБР-м щэнхаб-
зэмкIэ щIыхь зиIэ и лэжьакIуэ Сэкрэк За-

ремэ сымэ гъэлъэгъуэныгъэм къыщыхьа 
тхылъхэм къекIуэлIахэм яхутепсэлъыхьащ.

Выставкэм хэлът, я тхылъымпIэхэр гъуэжь 
хъуами, фIы дыдэу яхъума, тхылъ  фэеплъхэр 
зратхэ къэрал реестрым хэхуахэр. Апхуэдэт, 
псалъэм папщIэ, 1649 гъэм къыдэкIа, а зэ-
маным Урысейм и хабзэхэр зыхуэдар 
къыщыгъэлъэгъуа «Соборное уложение ца-
ря Алексея Михайловича Романова» жы-
хуиIэмрэ 1721 гъэм дунейм къытехьа «Духов-
ный регламент»-мрэ (православнэ члисэр 
зытет хабзэхэр къыщыгъэлъэгъуауэ Пётр I 
къыдигъэкIауэ щыта манифестыр), КъурIэ-
ныр, Остромирово Евангелие къы дэ-
кIыгъуэхэр, нэгъуэщIхэри. ГъэщIэгъуэнт 
урыс тхакIуэхэм я Iуэтэжхэмрэ таурыхъхэмрэ 
адыгэ, балъкъэр бзэхэмкIэ зэрадзэкIауэ (ла-
тин алыфбейр я лъабжьэу) 1935 - 1936 гъэ-
хэм Налшык къыщыдагъэкIахэм зыщыбгъэ-
гъуэзэнуи.

КъБР-м и Парламентым и УнафэщI Егоро-
вэ Татьянэ КъБР-м и Лъэпкъ библиотекэм и 
унафэщIми лэжьакIуэхэми фIыщIэ яхуи-
щIащ гъэлъэгъуэныгъэ хьэлэмэт къы зэ ры-
зэ рагъэпэщам папщIэ.

- «Иджырей лъэхъэнэм и гъэунэхуныгъэ-
хэмрэ цIыхум и гъэсэныгъэмрэ» XXXI дуней-
псо егъэджэныгъэ Iуэхухэм хыхьэу екIуэкI 
мы ди зэхуэсым мыхьэнэшхуэ иIэщ иджыпс-
турей зэманым. Дунейм щытепщэр щхьэ-
хуещагъэщ икIи абы и закъуэкъым гугъуехьу 
нобэ диIэр. ЛъапIэныгъэхэм я мыхьэнэри 
хуэ мурэ мэкIуэд, - жиIащ Егоровэм. - Абы 
къыхэкIыу псэкупсэ-гъэсэныгъэ лъапIэны-
гъэхэр хъумэным ехьэлIауэ къэралым гу-
лъытэ зыхуищIыпхъэхэм ятеухуауэ тегъэ-
щIапIэ щIын хуейхэр къыщыгъэлъэгъуауэ 
къащта унафэр къэдгъэсэбэпу, ди къару 
псори етхьэлIэн хуейщ лIэщIыгъуэкIэрэ зэ-
фIэува, зэман нэхъ гугъу дыдэхэми къып-
хыкIа лъэпкъ щэнхабзэхэр тхъумэным. ЩIэ-
ны гъэмрэ тхылъхэмрэ я хъумапIэу щыт мы 
IуэхущIапIэр абыкIэ щIэгъэкъуэныфIщ икIи 
абы и лэжьакIуэхэм сехъуэхъуну сыхуейт 
ехъулIэныгъэ яIэну, библиотекэр сыт щыгъуи 
цIыху кIуапIэу щытыну. 

БАГЪЭТЫР  Луизэ.

«КъБР-м и муниципальнэ щIыналъэхэм 
я совет» зэгухьэныгъэм и правленэмрэ 
(АСМО) ЩIыпIэ самоуправленэм и уры-
сейпсо советым Къэбэрдей-Балъкъэ-          
рым щиIэ бюромрэ дыгъэгъазэм и 6-м зэ-
гъусэу ирагъэкIуэкIа зэIущIэм щытеп сэ-
лъыхьащ республикэм и щIыналъэхэм 
 къабзагъэр къызэрыщызэрагъэпэщымрэ 
абы пыщIа гугъуехьхэмрэ.

ЗЭIУЩIЭР иригъэкIуэкIащ КъБР-м и 
 АСМО-м и правленэм и унафэщI Пэнагуэ 
Максим. Абы хэтащ КъБР-м и Правите-
льствэм и УнафэщIым и япэ къуэдзэ 
 Къуныжь МуIэед, КъБР-м и Iэтащхьэм и Ад-
министрацэм щIыпIэ унафэр зехьэнымрэ 
политикэ кIуэцI IуэхухэмкIэ и управленэм и 
унафэщI Хьэсанэ Аслъэн, КъБР-м и Жыла-
гъуэ палатэм щIыпIэ унафэр зехьэнымкIэ, 
муниципальнэ щIыналъэхэм я жылагъуэ 
 палатэхэмрэ къулыкъущIапIэхэм епха жы-
лагъуэ советхэмрэ ядэлэжьэнымкIэ и ко-
миссэм и унафэщI Бажэ Дотий, КъБР-м и  
Iэтащхьэм и Администрацэм щIыпIэ уна-            
фэр зехьэнымрэ политикэ кIуэцI IуэхухэмкIэ             
и управленэм и чэнджэщакIуэ Храмцов 
Алексей, республикэм и районхэм я щIыпIэ 
администрацэхэм я Iэтащхьэхэр.

КъаIэта Iуэхум тепсэлъыхьын и пэ, зэIу-
щIэм щIыхь тхылъхэр щратащ Къэбэрдей-
Балъкъэр Республикэм и илъэси 100-м и 
щIыхькIэ ирагъэкIуэкIа, къалэхэмрэ къуа жэ-
хэмрэ я щIыпIэхэр зэIузэпэщ щIынымрэ къэ-
кIыгъэхэмкIэ гъэдэхэнымкIэ зэхьэзэхуэм 
щы текIуахэм. Ахэр Дзэлыкъуэкъуажэ, Тэрч 
къалэхэрщ, Къэрэгъэш, Кыщпэк, Гундэлэн, 
Дей, Псыгуэнсу, Аушыджэр, Новоивановскэ, 
Шэджэм ЕтIуанэ, Аргудан, Белокаменскэ 
къуажэхэрщ. 

Къуныжь МуIэед щIыпIэхэм я Iэтащхьэхэм 
щехъуэхъум къыхигъэщащ Iуэхум гудзакъэ 
яIэу, я лэжьыгъэм хуэIэижьу ахэр зэрыб-
гъэдыхьэр зэригуапэр. 

КъБР-м ЩIыуэпс хъугъуэфIыгъуэхэмрэ 
экологиемкIэ и министерствэм Дыкъэ-
зыухъуреихь дунейр хъумэнымрэ щIыуэп-
сыр къэгъэсэбэпынымкIэ и департаментым 
и унафэщI Циканов Марат республикэм и 
экологием и щытыкIэм щытепсэлъыхьым 
жиIащ кIэрыхубжьэрыхухэр пIалъэкIэ здра-
шалIэ щIыпIэу 71-рэ полигонитIрэ (Аруан, 
Прохладнэ районхэм) зэрылажьэр. Зым 
илъэсым тонн мини 100 щызэхадз, адрейм - 
тонн мин 50-м нэс. Абы къыхигъэщащ 
иджырей мардэхэм тету тхылъымпIэхэкIхэм 
елэжь «Эрпак» IуэхущIапIэри.

- КIэрыхубжьэрыхухэм зэрелэжь бгъэды-
хьэ  кIэщIэм дызэрытехьэрэ, шэч хэмылъу, 
муниципалитетхэм я къалэнхэр нэхъ ящхьэ-
щытхащ, ауэ иджыри гугъуехьхэр щыIэщ, - 
жиIащ къэпсэлъам. - «Къэрал къабзэ» фе-
деральнэ проектым хыхьэу, 2019 гъэм дгъэ-
къэбзэжащ хабзэм къемызэгъыу кIэрыхуб-
жьэрыху идзыпIэ ящIа щIыпIэу 3. Ахэр 
щIыпIэкIэ хуэзэрт Май, Тэрч районхэмрэ 
 Бахъсэн къалэмрэ (псоми зэхэту щIы гектар 
20,28-рэ къызэщIаубыдэрт). Мы зэманым 
долэжь Тырныауз къалэм хабзэм къемызэ-
гъыу кIэрыхубжьэрыху идзыпIэ ящIа щIы 
гектари 3,2-рэ зэтес щIыжыным. Гугъуехь 
диIэхэм ящыщщ псы фIейр зрикIуэ бжьа-

ЩЭНХАБЗЭМ, ЩIЭНЫГЪЭМ Я ХЪУМАПIЭ

Спортым зрагъэужь

АДЫГЕЙ. Республикэм мы гъэм лэжьэн щыщIадзэнущ 
физкультурэ-узыншагъэр щрагъэфIакIуэ IуэхущIапIэу 
тIум. Ахэр Еджэрыкъуейрэ Красногвардейскэмрэ къы-
щызэ Iуахынущ. 

- КУЭШХЬЭБЛЭ куейм лэжьыгъэ IуэхукIэ сыщыIати, а 
ухуэныгъэр и кIэм зэрынагъэблэгъар слъэгъуащ. Иджы Iуэ ху-
щIа пIэр икIэщIыпIэкIэ зыхуей-зыхуэфI псомкIи къызэ ра гъэ-
пэщу и бжэхэр къызэIуахыну унафэ сщIащ. Апхуэдэуи и Iэ-
гъуэб лагъэр зэпэщ ящIынурэ, илъэсым и кIэм лажьэу 
 ирагъэжьэнущ. Абы хуабжьу поплъэ къуажэдэсхэр, - щитхащ 
и телеграм-каналым АР-м и Iэтащхьэ КъумпIыл Мурат. 

Куэшхьэблэ куейм спортым пщIэшхуэ щыхуащI. Еджэры-
къуейр къапщтэмэ, дзюдомкIэ, волейболымкIэ, нэгъуэщI 
спорт лIэужьыгъуэхэмкIи секцэхэр щолажьэ. ДяпэкIэ спорт 
Iуэ хущIапIэм зыщызыгъэсэнухэм Iэмал нэхъыби ехъулIэны-
гъэ куэди зэраIэнум шэч къытрахьэркъым унафэщIхэм. 

Метр зэбгъузэнатIэ 800-м спортым зыщыхуагъэсэну пэшищ 
хэтщ. ФОК-р къуажэхэм зегъэужьыным теухуа къэрал про-
граммэмкIэ яухуащ. Мы илъэсым и кIэм ятынущ Красногвар-
дейскэм дащIыхь спорт IуэхущIапIэри. 

ЗауэлIхэм я щхьэгъусэхэм ядоIэпыкъу

КЪЭРЭШЕЙ-ШЭРДЖЭС. Урысей Федерацэм иригъэ-
кIуэкI дзэ Iуэху хэхахэм хэт зауэлIхэм я щхьэгъусэхэм за-
щIигъэкъуэну мурад ищIащ «Урысей зэкъуэт» партым. 

АБЫ щхьэусыгъуэ хуэхъуар, хьэрычэт щIэныр къагъанэу Ук-
раинэм кIуэн хуей хъуа цIыхухъухэм я Iуэхур щхьэ гъусэхэм 
адэкIэ ягъэкIуэтэнырщ. Абы ипкъ иткIэ, «Урысей зэкъуэт» 
партым хэтхэм бзылъхугъэ-хьэрычэтыщIэхэм ядэ  Iэпыкъуным 
теухуа зэхуэсхэр къызэрагъэпэщ. Ар хуабжьу сэбэп мэхъу я 
щхьэгъусэхэм ирагъэжьа Iуэхур хамыгъэкIуэдэжынымкIэ, 
унагъуэм цIыхухъур имысми, хэхъуэ яIэнымкIэ, жьэгур 
къызыхуэна цIыхубзхэр я пщэм къы дэхуа къалэн гугъум 
пэлъэщынымкIэ.

КъищынэмыщIауэ, дзэ Iуэху хэхахэм хэт зауэлIхэм я уна-
гъуэхэм республикэ унафэщIхэми парт зэгухьэныгъэхэ-                
ми къабгъэдэкIыу гулъытэ хуащI. ЩIалэхэм я унагъуэхэм, са-
бийхэм папщIэ ягу мыныкъуэу IэнатIэ гугъум Iутын щхьэкIэ, 
къэрал, республикэ унафэщIхэм къыхалъхьа дэIэпыкъуны-
гъэ псори Къэрэшей-Шэрджэсми щагъэзащIэ.

НЭЩIЭПЫДЖЭ Замирэ. 

КъБР-м и Iэтащхьэ КIуэкIуэ Казбек иригъэ-
кIуэкIащ ток кIапсэхэр зэрызэщIэщтыхьам къ-
рикIуа ныкъусаныгъэхэр зэрызэрагъэ зэ кIуэ-
жым щытепсэлъыхьа зэIущIэ. 

УНАФЭЩIЫР щыIащ дунейм и щытыкIэм и зэ-
ранкIэ ток кIапсэхэр зэпычу уэздыгъэншэу къэна 
жылэхэм. А щIыпIэхэм зэпымыууэ щолажьэ элек-
трикхэр. Арами, абыхэм я лэжьыгъэр елъахъэ кIуэ 
пэтми къызэIыхьэ дунейм и щытыкIэм. Уэздыгъэн-
шэу къэнащ Дзэлыкъуэ, Бахъсэн, Шэджэм щIына-
лъэхэм хиубыдэ къуажэ 14. 

Республикэм и Iэтащхьэм Дзэлыкъуэ щIыналъэ 
администрацэм зэIущIэ щригъэкIуэкIащ, зи гугъу 

Уэздыгъэншэу къэнат жылагъуэ 14
тщIа Iуэхугъуэр нэхъ хьэлъэу зыжьэхэуар а куейра-
ти. Къэбэрдей-Балъкъэрым къытеуа уаем къызэ-
дихьа ныкъусаныгъэхэр ягъэзэкIуэж «Россети Се-
верный Кавказ» IуэхущIапIэм, министерствэхэмрэ 
муниципалитетхэмрэ. 

Энергетикхэм зэрыжаIэмкIэ, ток кIапсэхэм мы-
лыр нэхъ Iувыжу трещIэ. Ар къызыхэкIыр хьэуам       
и температурэр ех-дэкIуеижу зэрыщытырщ, жьап -
щэ зэрыщIэтырщ. Апхуэдэ щIыкIэкIэ зэтрихьа мыл 
хьэлъэм кIапсэхэр зэпеуд. Урысейм и МЧС-м 
къызэритымкIэ, дыгъэгъазэм и 7-8 пщIондэ мылыр 
къэзыгъэвын хуабэ щыIэнукъым. 

ЗэIущIэм къыщыпсэлъащ «Россети Северный 
Кавказ»-м и «Къэббалъкъэнерго» къудамэм и уна-

фэщI Къарэ Муртаз. Абы зэрыжиIамкIэ, кIап сэ хэр 
щызэпыуда щIыпIэхэм «Россети Северный Кав-
каз»-м и IэщIагъэлI 60 щолажьэ, бригадэ 11-у гуэ-
шауэ. Абыхэм къадоIэпыкъу Ставрополь крайм, 
Къэ рэшей-Шэрджэс, Ингуш, Осетие Ищхъэрэ - Ала-
ние  рес публикэхэм я энергетик 30. Ахэр псори ди 
щIыналъэм щыIэнущ дунейр зэхэкIыжыху. Iэ щIа -
гъэлIхэм щIэгъэкъуэнхэр яIэтыж, мылыр къагъэв, 
кIапсэхэр зэпащIэж, уэздыгъэншэу къэна жы ла-
гъуэхэм икIэ щIы пIэкIэ ток ягъуэтыжын папщIэ. 

ИрагъэкIуэкI лэжьыгъэхэм ятеухуауэ КIуэкIуэм 
унафэ зыбжанэ ищIащ, администрацэм и лэжьа-
кIуэхэм къуажэдэсхэм я гукъеуэхэм зыщагъэ-
гъуэзэным ехьэлIауэ.

Дунейм и къабзагъэр
    зыхуэдэр

мийхэм итыр псыежэххэм зэрыхэлъэдэ-   
жыр, зэриуцIэпIыр. Абы и лъэныкъуэкIэ 
 район унафэщIхэм яIэ Iэмалхэр къагъэсэ-
бэпу, псыр зыгъэкъабзэ ухуэныгъэхэмрэ 
бжьамийхэмрэ зэгъэпэщыжыным и ужь 
ихьэн хуейщ. Апхуэдэуи къыхэзгъэщыну 
сыхуейт псыр къыщиу лъэхъэнэм абы зэран 
къимыхьын папщIэ едгъэкIуэкI Iуэхухэр. 
Иужьрей илъэси 3-м псы Iуфэр щыдгъэбы-
дащ километр 18,3-м. Абы и фIыгъэкIэ 
жылагъуэ 11-м псы къиур зэран яхуэхъуа-
къым. 

Цикановыр тепсэлъыхьащ щхьэхуэу гу-
лъытэ хуащIу яхъумэ щIыпIэу республикэм 
28-рэ зэриIэм, абыхэм зэракIэлъыплъым.

ЗэIущIэм хэтхэр щIэупщIащ кIэрыхуб-
жьэрыхур зэхэдзауэ къыхашу лэжьыгъэр 
щызэтраублэнум, а Iуэхум унафэ щигъуэты-
нум. Апхуэдэуи къыхагъэщащ цIыхухэр ду-
нейм и къабзагъэм тIэкIу хуэсакъыну къы зэ-
рыхураджэм адэкIи я нэIэ трагъэтын зэры-
хуейр.

Храмцов Алексей къызэхуэсахэр щигъэ-
гъуэзащ «Муниципальнэ щIыналъэ нэ-
хъыфI», «Жылагъуэ Iуэху зезыхуэ щIыналъэ 
зэгухьэныгъэ нэхъыфI» федеральнэ зэхьэ-
зэхуэхэр зэрекIуэкI щIыкIэмрэ республикэм 
и щIыналъэхэм ящыщу абыхэм ехъулIэны-
гъэ къыщызыхьахэмрэ.

Абы жиIащ зэпеуэхэр щIыпIэ унафэр 
зезыхьэхэм защIэгъэкъуэным зэрыхуэгъэ-
зар, «Муниципальнэ щIыналъэ нэхъыфI» зэ-
хьэ зэхуэр зэрырагъэкIуэкI илъэси 6-м къриу-
быдэу муниципалитет 5000 абы зэрыхэтар. 

- Къэбэрдей-Балъкъэрыр мы зэхьэзэхуэм 
илъэс етIуанэ хъуауэ хэтщ. Мы гъэм абы 
хэтыну 14-м зыкъагъэлъэгъуат: 5-р Налшык 
къалэ округым къыбгъэдэкIыу, 5-р - Бахъсэн 
районым и къуажэхэм, 3-р - Бахъсэн къалэ 
округым, 1 - Май къалэм, - къыхигъэщащ 
Храмцовым. - Зэхьэзэхуэм и федеральнэ 
къэпщытакIуэхэр псоми хэплъа нэужь 
(къэралым и щIыналъэхэм къикIыу 1193-м я 
лэжьыгъэхэр ирагъэхьат), унэтIыныгъэ 
зэхуэмыдэхэмкIэ нэхъыфIу 50 къыхахащ. Ди 
гуапэ зэрыхъунщи, Бахъсэн къалэ округым 
етхуанэ увыпIэр къыщыхуагъэфэщащ 
«Жылагъуэ IуэхущIапIэхэм зегъэужьын, 
 районхэм щыпсэухэм ядэлэжьэн» Iыхьэм. 
Зэпеуэм ипкъ иткIэ, абы къыхуагъэфэща 
ахъшэ саугъэтыр сом мелуани 9 мэхъу. 
 КъищынэмыщIауэ, Кременчуг-Константи-
новкэ къуажэм 3-нэ увыпIэр къыщихьащ 
«Лъэпкъ политикэ Iуэхухэр гъэзэщIэнымрэ 
лъэпкъ зэхущытыкIэхэр нэхъ быдэ щIыным-
рэ я IуэхукIэ» Iыхьэм. Абы хуагъэфэщащ  сом 
мелуани 6,3-рэ. ТекIуэныгъэ къэзыхьахэр 
етIанэгъэ, мэлыжьыхьым и 21-м, ЩIыпIэ 
унафэр зехьэнымкIэ IэнатIэхэм я махуэм те-
хуэу ягъэлъэпIэнущ.

ЗэIущIэм къыщыпсэлъащ Налшык къалэ 
округым и щIыпIэ администрацэм и Iэтащ-
хьэ Ахъуэхъу Таймураз, Май районым и 
щIыпIэ администрацэм и Iэтащхьэм и къуэ-
дзэ Кожухов Кирилл.

КъБР-м и АСМО-м и гъэзэщIакIуэ унафэщI 
Маслов Николай тепсэлъыхьащ жылагъуэ 
Iуэху зезыхуэ щIыналъэ зэгухьэныгъэм зе-
гъэужьынымкIэ зэзыгъэуIу советым хэтхэм 
зэхъуэкIыныгъэхэр зэрыхалъхьэм.

КЪАНЩАУЭ Мэлычыпхъу.

Макъамэр фIыуэ зылъагъухэм папщIэ

«Махуэку»

Апхуэдэхэр ди мащIэкъым

Къуршыбгъэ
 

Дызэрыс автобусым аддэ бгылъэ 
щIыпIэхэмкIэ дыкIуэцIришащ икIи 
Каменномост (Къармэхьэблэ) адыгэ 
къуа жэжьым и курыкупсэм деж 
къыщыувыIащ, Iэуэлъауэшхуэ ищIу 
ежэх псым телъ мывэ лъэмыжым 
пэмыжыжьэу. А лъэмыжым къыте-
хъукIауэ аращ езы жылэм урысыб-
зэкIэ зэреджэри. Мы щIыпIэ жыжьэм 
нэс дыкъыщIэкIуам щхьэусыгъуэ хэ-
ха иIэт: дэ дыхуейт нэхъ гъунэгъуу 
зэдгъэцIыхуну Хэку зауэшхуэм лIы-
хъужьыгъэ инхэр зэрихьэу хэта, 
«ЩIыхь» орденым и нагъыщищри 
зыхуагъэфэща Мусэ Менлы.

… Колхоз правленэм и пщIантIэм 
дыщыхуэзащ Менлы. Сэлам гуапэ 
къызэрыдихым и щыхьэту, и Iэхэр 
шияуэ къытпежьащ ар, лIы къуэгъу 
мылъагэр, зи нэ зэвхэр лыд бгы-
рысыр. Сэлам зэтхыу дызэрыцIыхуа 
нэужь ди псалъэмакъым щыпыт-
щащ Менлы и унэм. 

- ЗэрыжыпIэмкIэ, зауэм теухуа си 
гукъэкIыжхэр сэлэтхэм яфIэхьэ лэ-
мэтынущ. Хъунщ. Нэхъ гукъинэ сщы-
хъуа Iуэхугъуэхэм ящыщхэр къэс-
Iуэтэжынщ. Хэт сыт хуэдэ дерс къы-
хихынуми, ар езы сэлэтхэм я 
Iуэхужщ, - жиIэри хъыбарыр ири-
шэжьащ Мусэ Менлы.

Нэмыцэхэр ди къэралым и щы-
хьэрым хуеIэрт, Москва и Iэшэлъа шэ 
уэсылъэхэр я зауэлIхэм я хьэдэхэм-
кIэ ясейуэ. Ди къалащхьэр къызэра-
щтэнум шэч лъэпкъ къытезымыхьэж 
бий оркестрым фронтым и щIыба-
гъкIэ щызригъащIэрт фашистыдзэр 
Москва и Утыку Плъыжьым щри-
кIуэкIэ жиIэну маршыр. 

… Зауэ хьэлъэхэр екIуэкIырт. Тех-
никэм хуэдэ дыдэу, зауэлIхэри 
 къемэщIэкIырт абы щыгъуэ ди 
фронтым. Абы къашэ щIалэгъуалэ 
цIынэу зэуэкIэ иджыри зымыщIэхэр 
уIэгъэщым къищIэкIыжагъащIэ сэ-
лэт нэхъыжьыIуэхэм я гъусэу мафIае 
фронтым занщIэу Iуагъэхьэн хуей 
хъурт. Гынымэм «епэмыну» иджыри 
къызыхуимыхуа Мусэр зауэм и пIа-
лъэ фIыуэ зыщIэ, Лисицэ зи унэцIэ 
украинылIым бгъурыту взводым 
хэтт. Ар гъусэ къыхуэхъужащ, бий 
 къебгъэрыкIуэм езэуэну сэлэтхэм 
щIытIым щызыдагуэшами. Менлы 
набдзэгубдзаплъэу кIэлъыплъырт 
Лисицэ и Iэщэ IыгъыкIэм икIи абы и 
щапхъэм тету зыхуигъэхьэзыращ 
бийм зэрезэуэным: танкхэр зэра-
къутэ лагъымхэр щхьэхуэу игъэтIы-
лъащ, и фочри Iэдэж къищIащ.

ЯпэщIыкIэ дэнэкIи щымт. А 
зэпIэзэрытыныгъэр къикъутэу, зэуэ 
дунейр къагъэзджызджащ лагъым 
къауэхэм я макъ лъэщхэм. Къыпщы-
хъурт езы щIы дыдэр мафIэу къэу-
къубейуэ. Лисицэ щIытIым дэ-
гъуэлъхьащ, Мусэм ардыдэр ищIащ. 
Абы и тхьэкIумэIупсыр Iуиудыным 
хуэдэу, нэ зэрыхъэм деж лъынт-
хуэшхуэр щыуэрт, и тэмакъыр 
 игъущыкIат, адэкIэ-мыдэкIэ къы-
щыуэ лагъымхэм къапих гъуэзым 

ХэщIыныгъэшхуэхэр 
яIэщ

УФ-м зыхъумэжыны гъэм-
кIэ и министр Шойгу Сергей 
зи унафэщI ве домст вэм 
щригъэкIуэкIа зи чэзу зэIу-
щIэм Украинэм IэщэкIэ зэ-
щIэу зэда и къарухэм ма зэ 
блэкIам хэщIы ныгъэш хуэ 
зэ рагъуэтам и гугъу щи-
щIащ.

«ЩэкIуэгъуэ мазэм ди бий-
хэм яфIэкIуэдащ зауэлI 
 8300-рэ, кхъухьлъатэу 5, жьы-
хулъатэу 10, танки 149-рэ, зауэ 
Iуэхухэм хуэщIа машинэу 
 300-м щIигъу», - жиIащ Шойгу 
Сергей.

Министрым къыхигъэщащ 
а хэщIыныгъэхэр Луганск, До-
нецк лъэны къуэ хэмкIэ щра-
гъэкIуэкIа Iуэху пыухыкIахэм 
къызэ рыри кIуар.

И лэжьапIэр
ехъуэж

Урысей Федерацэм и 
Къэ зыбж палатэм и уна-
фэщI Кудрин Алексей и 
 къулыкъум текIащ. Ар илъэс 
25-м нэблагъэкIэ къэ рал 
 къулыкъущIэу щытащ, иджы 
уней хьэры чэтыщIэ Iуэху-
хэм, къэрал-уней зэдэлэ жьэ-
ныгъэм епха проект инхэм 
хуэгъэпса лэжьыгъэм и къа-
ру щеп лъыжыну и мурадщ.

Кудрин Алексей «Яндекс» 
компанием зыужьыныгъэм-
кIэ и чэнджэщэгъуу лэ жьэ-
нущ. Мы зэманым «Ян декс»-м 
и IуэхущIафэхэр тIууэ зэрызэ-
хагъэщхьэхукIынум иужь итщ: 
урысей, дунейпсо хьэрычэт 
щIэным хуэгъэпсауэ зэтра-

Хэкум и ЛIыхъужьхэм я махуэр 
гъэлъэпIэныр ди къэралым щауб-
лащ Урысей Федерацэм и Прези-
дент Путин Владимир «Зауэм и 
щIыхьым и махуэхэмрэ махуэш-
хуэхэмрэ» федеральнэ законым 
зэхъуэкIыныгъэ хилъхьа нэужь. 

1917 гъэм нэсыху дыгъэгъазэм и 
9-м (жьымкIэ щIышылэм 26-м) 
Урысейм щагъэлъапIэу щытащ Ге-
оргий орденыр зыхуагъэфэщахэм 
я махуэр. 1769 гъэм дыгъэгъазэм и 
9-м Екатеринэ ЕтIуанэм унафэ 
ищIащ Георгий щихъым и цIэкIэ, 
орден яритыну, лIыгъэ къагъэлъа-
гъуэу, я хэкум и щIыхьыр яхъумэу 
зауэм хэта зауэлIхэм. УФ-м и дзэм 
хэтхэм а дамыгъэ лъапIэр ирату 
щыщIадзар 2000 гъэрщ. 2007 гъэм 
дыгъэгъазэм и 9-м щегъэжьауэ Со-
вет Союзым, Урысей Федерацэм я 
ЛIыхъужьхэм, ТекIуэныгъэр къэзы-
хьа Георгий щихъым и орден, ЩIы-
хьым и дамыгъэхэр зратахэм я ма-
хуэу ягъэлъапIэ.

Георгий щихъым и орденыр дзэм 
хэтхэм я лIыгъэм, къагъэлъагъуэ 
ехъулIэныгъэхэм я дамыгъэ лъа-
пIэу щытащ. Нагъыщэу плIы зиIэ 
орденыр Урысейм и дамыгъэхэм я 
нэхъ лъапIэу къалъытэрт. Къыхэ-
гъэщыпхъэщ: орденым и сыт хуэдэ 
нагъыщэми ар зратам и лIакъуэм 
уэркъ цIэр зэрахьэну хуит ищIырт. 
Орденым и 4-нэ нагъыщэр илъэс 
25-кIэ дзэм хэтахэм е илъэс 18 - 20-
кIэ флотым къулыкъу щызыщIахэм 
(зауэ гуэрым хэтамэ) хуагъэфа-
щэрт. Мы орденыр зратахэм я 
цIэхэр Кремлым и Георгий пэшым и 
мывэ блыным 1849 гъэм щегъэ-
жьауэ тратхэ. 

«2023 гъэм, 2024, 2025 гъэхэм я лъэхъэнэм Къэбэрдей-Балъкъэр Республикэм 
и республикэ бюджетым теухуауэ»  Къэбэрдей-Балъкъэр Республикэм и 

законым и проектым и IуэхукIэ
Къэбэрдей-Балъкъэр Республикэм и

Парламентым и Унафэ

 «2022 гъэм, 2023, 2024 гъэхэм я лъэхъэнэм Къэбэрдей-Балъкъэр Республикэм и 
республикэ бюджетым теухуауэ» Къэбэрдей-Балъкъэр Республикэм и Законым 
зэхъуэкIыныгъэхэр хэлъхьэным и IуэхукIэ» Къэбэрдей-Балъкъэр Республикэм и 

Законым хуэгъэзауэ
Къэбэрдей-Балъкъэр Республикэм и

Парламентым и Унафэ

Зыгъэхьэзырар
ЩХЬЭЩЭМЫЩI  Изэщ.

Нэм и узыр нахуэщи, гум и узыр щэхущ.
Лъэпкъ Iущыгъэ:

ублэнущ. Зэрыхуагъэфащэм-
кIэ, урысей «Яндекс»-м и 
унафэщI хъунущ Кудриныр. 

«Менеджмент Iуэхухэм 
 къадэкIуэу IуэхущIапIэм и къу-
дамэщIэм и зэхэлъыкIэр 
з эхэзгъэувэнущ, компанием 
пIалъэ кIыхькIэ зэрызиу-
жьыным тещIыхьауэ, - жи Iащ 
абы. - Къалэн нэхъыщ хьэхэм 
ящыщщ «Яндекс»-р цIыху зэ-
чиифIэхэр щы лэжьэным, 
Урысейм зи щхьэ хущытыж и 
IT-компание нэхъыфIу къэ-
нэжыным хуэгъэзауэ абы и 
лэжьыгъэр зэтезыублахэм 
къыхалъхьа  хабзэ нэхъыфI-
хэмрэ технологие щэнхаб-
зэмрэ хъумэ нымкIэ дэIэпы-
къуэгъу ды хъуныр».

Дыгъэгъазэм и 8, 
махуэку

СурэтыщIым и дунейпсо 
махуэщ

Урысей казначействэр 
къы щызэрагъэпэща ма-
хуэщ

1832 гъэм къызэрагъэпэ-
щащ Урысейм IэщэкIэ Зэ-
щIэузэда и Къарухэм я Штаб 
нэхъыщхьэм и Дзэ акаде-
миер.

1929 гъэм къалъхуащ уэрэ-
джыIыкIуэ, УФ-м щIыхь зиIэ и 
артисткэ Шэрий Ири нэ.

1953 гъэм къалъхуащ Сири-
ем щыщ адыгэ кинорежиссёр, 
Японием, Иракым, Иордани-
ем щекIуэкIа кинофестивал-
хэм я саугъэтхэр зыхуагъэфэ-
ща Анзор Нэждэт.

1954 гъэм къалъхуащ эконо-
микэ щIэныгъэхэм я доктор, 
КъБКъУ-м и профессор Шыд 
Андемыркъан.

1962 гъэм къалъхуащ АР-м и 

Къэбэрдей-Балъкъэр Республикэм и Пар-
ламентым унафэ ещI:

1.«2023 гъэм, 2024, 2025 гъэхэм я лъэ-
хъэнэм Къэбэрдей-Балъкъэр Республикэм и 
республикэ бюджетым теухуауэ» Къэбэрдей-
Балъкъэр Республикэм и законым и проек-
тыр, Къэбэрдей-Балъкъэр Республикэм и Iэ-
тащхьэм къыхилъхьар, япэ къеджэгъуэу къэ-
щтэн.

2. Мы Унафэр Къэбэрдей-Балъкъэр Рес-
публикэм и Iэтащхьэм, Къэбэрдей-Балъкъэр 
Республикэм и Парламентым и комитетхэм, 
Къэбэрдей-Балъкъэр Республикэм и Прави-
тельствэм яхуегъэхьын.

3. Къэбэрдей-Балъкъэр Республикэм и 
Правительствэм чэнджэщ етын «2023 гъэм, 
2024, 2025 гъэхэм я лъэхъэнэм Къэбэрдей-
Балъкъэр Республикэм и республикэ бюдже-
тым теухуауэ» Къэбэрдей-Балъкъэр Рес-
публикэм и законым и проектым Къэбэрдей-
Балъкъэр Республикэм и Парламентыр 2022 
гъэм дыгъэгъазэм и 12-м етIуанэ къеджэ-
гъуэу щыхэплъэнум ирихьэлIэу зэхъуэкIыны-
гъэхэр гъэхьэзырыным хиубыдэу информацэ 
игъэ хьэзырыну:

а) «2023 гъэм, 2024, 2025 гъэхэм я лъэ-
хъэнэм федеральнэ бюджетым теухуауэ»  
Федеральнэ законым ипкъ иткIэ 2023 гъэм, 
2024, 2025 гъэхэм я лъэхъэнэм Къэ бэрдей-
Балъкъэр Республикэм папщIэ Къэбэрдей-
Балъкъэр Республикэм и республикэ бюдже-
тым къыхущIагъуж ахъшэр зыхуэдизым теу-
хуауэ;

б) «Къэбэрдей-Балъкъэр Республикэм и 
щIалэгъуалэ политикэм зегъэужьыныр» 

къэрал программэм и бжыгъэхэр зэрагъэ тэ-
мэмыжым теухуауэ икIи а программэр гъэ-
зэщIэным текIуэдэну ахъшэр хухихыну;

в) 2023 гъэм, 2024, 2025 гъэхэм я лъэхъэ нэм 
Къэбэрдей-Балъкъэр Республикэм и рес-
публикэ бюджетым къыхэкIыу муниципальнэ 
щIыналъэхэм я бюджетхэм хухах бюджет 
зэхуаку трансфертхэр зэрытрагуа шэм теу-
хуауэ.

4. «2023 гъэм, 2024, 2025 гъэхэм я лъэхъэ-
нэм Къэбэрдей-Балъкъэр Республикэм и рес-
публикэ бюджетым теухуауэ» Къэбэрдей-Ба-
лъкъэр Республикэм и законым и проектым, 
япэ къеджэгъуэу къащтам, халъхьэ зэхъуэ-
кIыныгъэхэр Къэбэрдей-Балъкъэр Республи-
кэм и Парламентым БюджетымкIэ, налогхэм-
кIэ, финанс рынокымкIэ и комитетым ират 
2022 гъэм дыгъэгъазэм и 14-м нэсыху.

5. Къэбэрдей-Балъкъэр Республикэм и 
Пар ламентым БюджетымкIэ, налогхэмкIэ, 
финанс рынокымкIэ и комитетым хуэгъэувын 
къыхалъхьа Iуэхугъуэхэр, къагъэхьа тхы-
гъэхэр, зэхъуэкIыныгъэхэр къэлъытауэ а зако-
нопроектым елэжьыжыну икIи етIуа нэ къе-
джэгъуэу хэплъэн папщIэ Къэбэрдей-Балъ-
къэр Республикэм и Парламентым иритыну.

6. Мы Унафэм къару егъуэт къыщащта ма-
хуэм щегъэжьауэ.

Къэбэрдей-Балъкъэр Республикэм и
Парламентым и УнафэщI 

ЕГОРОВЭ Татьянэ
Налшык къалэ
2022 гъэм щэкIуэгъуэм и 24-м
№601-П-П

цIыхубэ сурэтыщI Еутых             
Ася.

Дунейм и щытыкIэнур
«pogoda.yandex.ru сайтым 

зэритымкIэ, Налшык уфауэ 
щыщытынущ. Хуабэр махуэм 
градус 0 - 2, жэщым щIыIэр 
градуси 2 - 1 щыхъунущ. 

Дыгъэгъазэм и 9, 
мэрем

ЛъэпкъгъэкIуэд щIэпхъа-
джагъэм хэкIуэдахэр ягу 
къыщагъэкIыж, геноци дыр 
мыдэным я дунейпсо ма-
хуэщ

Iулъхьэ тын-къеIыхыным 
пэщIэтыным и дунейпсо ма-
хуэщ

Урысейм щагъэлъапIэ Хэ-
кум и ЛIыхъужьхэм я махуэр

Урысейм и гъущI гъуэгу 
транспортым шынагъуэнша-
гъэм щыкIэ лъыплъы нымкIэ 
и IэнатIэр къы щызэра гъэ-
пэща махуэщ

1802 гъэм къалъхуащ уры-
сей армэм и генерал-майор, 
къэралым и дамыгъэ лъапIэ 
куэд зыхуагъэфэща Анзор 
Хьэту.

1962 гъэм къалъхуащ меди-
цинэ щIэныгъэхэмкIэ доктор, 
КъШКъУ-м и профессор Що-
хъужь Замир.

Дунейм и щытыкIэнур
«pogoda.yandex.ru сайтым 

зэритымкIэ, Налшык уфауэ 
щыщытынущ. Хуабэр  махуэм 
градус 1 - 3, жэщым щIыIэр 1 
градус щыхъунущ.

Къэбэрдей-Балъкъэр Республикэм и Парла-
ментым унафэ ещI:

1.«2022 гъэм, 2023, 2024 гъэхэм я лъэхъэ-
нэм Къэбэрдей-Балъкъэр Республикэм и рес-
публикэ бюджетым теухуауэ» Къэбэрдей-Ба-
лъкъэр Республикэм и Законым зэхъуэ кIы-
ныгъэхэр хэлъхьэным и IуэхукIэ» Къэ  бэрдей-
Балъкъэр Республикэм и Законыр къэщтэн.

2. Къэбэрдей-Балъкъэр Республикэм и Пра-
вительствэм чэнджэщ етын 2022 гъэм Къэбэр-
дей-Балъкъэр Республикэм и къэрал мылъ-
кур приватизацэ щIынымкIэ зыхуэплъэхэм я 
планым (программэм) Къэбэрдей-Балъкъэр 

Республикэм а и Законыр къэлъытауэ зэ-
хъуэкIыныгъэхэр  хилъхьэну.

3. А Законыр Къэбэрдей-Балъкъэр Рес-
публикэм и Iэтащхьэм хуегъэхьын, Iэ щIи дзын 
икIи хэIущIыIу ищIын папщIэ.

4. Мы Унафэм къару егъуэт къыщащта ма-
хуэм щегъэжьауэ.

Къэбэрдей-Балъкъэр Республикэм и
Парламентым и УнафэщI 

ЕГОРОВЭ Татьянэ.
Налшык къалэ
2022 гъэм щэкIуэгъуэм и 24-м
 № 603-П-П 

Тхыдэм къызэрыхэщыжымкIэ, 
Урысейм революцэ къыщыхъун ипэ 
Георгий щихъым и орденым и япэ 
нагъыщэр зыхуагъэфэщар зэры-
хъур цIыху 25-рэ къудейщ. Япэ 
дыдэу а орденыр иратащ пащтыхь 
гуащэ Екатеринэ ЕтIуанэм, урыс 
дзэзешэ цIэрыIуэ Румянцев-Заду-
найский Пётр. Ар абы хуагъэфэща-
уэ щытащ 1770 гъэм и шыщхьэуIу 
мазэм Ларгерэ Кагулерэ деж тыр-
кудзэм зэращытекIуам и щIыхькIэ. 

Георгий и дамыгъэ лъапIэм и на-
гъыщэ псори хуагъэфэщауэ тхы-
дэм къыхэщыжыр цIыхуиплI 
 къудейщ. Ахэр: пщы, генерал- 
фельдмаршалхэу Кутузов-Голени-
щев Михаил, Барклай-де Толли Ми-
хаил, граф, генерал-фельдмар-
шал хэу Дибич-Забалканский Иван, 
Паскевич-Эриванский Иван сы мэщ. 
Япэ, ещанэ нагъыщэхэр цIыхуи-
щым - генерал-фельдмаршал По-
темкин-Таврический Григорий, ге-
нералиссимус Суворов-Рымник-
ский Александр, граф Беннигсен 
Леонтий - иратащ. 

Адыгэхэм ящыщу Урысейм и 
къэрал дамыгъэ нэхъ лъапIэхэр 
зратар куэд дыдэ мэхъу. Абыхэм 
ящыщщ Совет Союзым и ЛIы-
хъужьхэу Къардэнхэ Къубатийрэ 
Къэбардрэ,  Къуэ ныкъуей Назир, 
Хьэ бэч Умар, Андырхъуей Хъусен, 
Нэхей Даут, Урысейм и ЛIыхъужь 

Къардэн Уэхьид, «ЩIыхь» орденым 
и нагъыщэхэр къэзыхьахэу Щхьэ-
кIу мыдэ Мас хьуд, Мусэ Менлы, Ге-
оргий жорым и нагъыщиплIри зы-
хуагъэфэща Джэтау Уэлий, контр-
адмирал Тхьэгъэпс Мэжид, Урыс 
армэм и пол ковник, лIыхъужь 
ХьэтIохъущокъуэ Исмел-Псыгъуэ. 
Урысейм и лIы хъужь цIэрыIуэхэм 
ящыщщ Урысей Правительствэм и 
УнафэщIу илъэс зэхуэмыдэхэм 
щытахэу дзэзешэ Iэзэ Черкасский 
Яков (Урыскъан), Черкасский 

Алексей, Черкасский Иван сымэ, 
япэ урысей генералиссимус Чер-
касский Михаил (Алей), урыс дзэ-
зешэ цIэрыIуэ, дипломат, щIэны-
гъэлI Бекович-Черкасский Алек-
сандр, урыс-дзэзешэ, дипломат 
Идар Мамсырыкъуэ, Идар Алтын-
шаш и къуэ, урыс пащтыхьу щыта 
Симеон Бекбулатович, урыс дзэ-
зешэ хахуэ, пщы, дипломат Чер-
касский Къасболэт, нэгъуэщIхэри. 

ДОХЪУШОКЪУЭ Синэ. 

щIисыкIырт и нэхэри. Лагъымхэр 
кIуэ пэтми нэхъ гъунэгъужу къы-
щыуэрт, ди зауэлIхэм ятIэ фIыцIэ 
хьэлъэр къатрикIутэу. Менлы къы-
зэрыщыхъумкIэ, езым и закъуэт 
псэууэ къэнар – адрейхэр хьэ дэ-
хьэзыру щIытIым дэлъу къы-
фIэщIырт. 

Нэмыцэхэр къебгъэрыкIуэрт, авто-
матхэр иджы гъунэгъу дыдэу щы-
лъалъэрт. Ихъуреягъыр мафIэм зэ-
щIищта хуэдэт. ЩIы щтар, бжьэхуц 
Iэтэм хуэдэу, дрипхъейрт топышэ 
къа уэм. Шэ пщтырхэр зэкIэлъигъэ-
пIащIэу, Менлы бийм триунащIэрт и 
автоматыр, арщхьэкIэ хамэбзэкIэ 
къэIу кIий макъхэр нэхъ ин икIи нэхъ 
гъунэгъу къэхъурт. Нэмыцэ автомат-
гъауэхэм я щIыбагъ къыдэтт танк 
фIыцIэжьхэр. МафIэмрэ гъуэзымрэ 
къыхэпща а фIыцIэ шынагъуэшхуэр 
щилъагъум, Менлы зы мэскъалкIэ 
игу къэкIащ нэхъ адэIуэкIэ абы зы-
пыIуидзыну, арщхьэкIэ зэуэ зызэтри-
убыдэжри, зы лъэбакъуэкIи и пIэм 
имыкIыу танкым тришэщIащ быдэу 
къузауэ  иIыгъ лагъымыр. 

 Бийм и ебгъэрыкIуэныгъэр а 
жэщым къызэтрагъэувыIат. Пщэд-
джыжьым, щIымахуэ дыгъэр зи 
нэкIум иридзэ сэлэтхэм щаIуплъэм, 
Мусэр егупсысащ: «Жэщым сызы-
дэзэуахэр пелуан гуэру къысщы-
хъуат… КъызэрыщIэкIымкIэ, апхуэдэ 
лIыгъэ зыхэлъхэр къызэрыгуэкI 
цIыхухэщ, зи Хэкум папщIэ зи псэр 
зытыну хьэзыр совет зауэлIхэщ». 

Апхуэдэу щIидзащ Мусэ Менлы и 
зауэ гъащIэр. … «Уи напIэр къемыхыу 
укIуэурэ ужеифынущ», - жаIэу ипэкIэ 
къыжраIатэмэ, зэи и фIэщ мыхъуну 
арат Менлы. Ауэ иджы мис: жэщищ-
махуищ лъандэрэ зимыгъэпсэхуарэ 
мыжеяуэ ар здэкIуэм мэжей, и нэб-
дзыпэ зэтримылъхьэу. Къэхъуащ 
жыгхэм щажьэхэуаи, щыджэлаи, 
ауэ и гъусэхэм къагъэушыжурэ и 
 гъуэгум пищащ. Апхуэдэт зэгъусэхэр 
псори: зыр жейрэ лъэпэрапэмэ, ад-
рейр абы дэIэпыкъуэгъу хуэхъурт. А 
гугъуехьхэр ятелъу тIасхъэщIэххэр 
пшапэзэхэуэгъуэу хуэкIуэрт къа-
гъэуэн хуей лъэмыжым. 

Языныкъуэхэм деж Менлы щэхуу 
къыхидзэрт адыгэ дзапэ уэрэд гуэр, 
арщхьэкIэ щIыIэм игъэдия Iупэхэр 
«къедаIуэртэкъыми», псалъэхэр 
фIы зэхэзэрыхьырт. Гугъут, гугъущэт 
тIасхъэщIэххэм къыхуагъэува къа-
лэныр. Арат абы «къалэн хэхакIэ» 
щIеджэри. 

ТIасхъэщIэххэр сакъыу, щэхуу 
зэпрыкIырт зэщIэщтхьа псыпцIэм. 
Абдеж, уафэм къеувэха фIэкIа 
умыщIэу, абыхэм я пащхьэм къи-
хутащ зы нэмыцэ офицер. Нэхъ 

адэIуэкIэ абы и ужьым итт иджыри 
зы гуп. ЗауэлIхэр псори зэуэ щтэIэ-
щтаблэ хъуащ: дэнэ къикI лажьэ? 
ТIасхъэщIэххэр плIы мэхъу, фашист-
хэм я бжыгъэр зы взводым нызэры-
хьэсынщ. 

Зи автоматыр гъэпкIауэ зыIыгъ 
Мусэм зэуэ щIидзащ бийм шэхэр 
ятригъэлъалъэу. Абы къыпащащ 
 адрей ди зауэлIхэми. Нэмыцэ сэлэт-
хэм ящыщ зыбжанэ абдеж щагъэ-
гъуэлъащ ди щIалэхэм, арщхьэкIэ 
езыхэр нэхъ мащIэти, мэз чыцэм зы-
хадзэжыну хущIэкъуащ. Фашистхэм 
зыкъащIэжу зэуэным зыхуагъэ-
хьэзырыху, заул дэкIащ. Ди тIас-
хъэщIэххэр жэрт, я жейри текIауэ, 
уэс куум пхрыщэту, джалэу, къэ-
тэджыжу. Абыхэм я щIыбагъ къыдэтт 
нэмыцэ автоматхэм я уэ макъ Iувыр. 

Плъыру къэна старшинар нэ-
гъуэщIым ихъуэжащ, иужькIи дэт-
хэнэри чэзууэ плъыращ. Дауэ мыхъ-
уми, зы жэщ-зы махуэм щIигъукIэ 
жеящ зауэлIхэр. ЩIалэ цIыкIум 
абыхэм гъэпщкIуауэ къахуихьащ 
шхын тIэкIу. КъинэмыщIауэ, абы 
тIасхъэщIэххэм къажриIащ нэмы-
цэхэм пIащIэ-тхъытхъыу загъэхьэ-
зыру зэрыдэкIар. Абы къызэры-
гурыIуамкIэ, Гнилушкэ псым телъ 
лъэмыжыр къагъэуэну загъэхьэзыр 
нэмыцэхэм, абы ирахьэлIэнухэр 
 гъунэгъу псэуалъэм щагъэхьэзыр 
нэгъуэщI бий гупым. Лъэмыжым 
ирахьэлIакIэт лагъымхэр зэрылъ 
ашыкхэр, яукъуэдият кIапсэхэри.

… «Горячие Ключи» цIэр ауэ сытми 
фIащатэкъым жылэм. Абы и гъунэ-
гъуу ежэх псыр зэи щтыртэкъым - 
дэнэкIи псынэ пщтырхэр къыщы-
щIэжырт. Лъэмыжыр хэт къигъауэ-
ми, мыдрей Iуфэм къытенар хуаб-
жьу гугъу ехынут псым зэпрыкIын 
щхьэкIэ. Абы къыхэкIыу ди тIас-
хъэщIэххэр бийм япэ ищын хуейт. 
Ауэ щыхъукIи, абы бгъэдыхьэгъуейт: 
ар жэщи махуи яхъумэрт нэмыцэхэм. 

Лъэмыжым зэрыбгъэдыхьэфыну 
Iэмалхэм егупсысу тIасхъэщIэххэр 
пщыхьэщхьэм здэщысым, абыхэм 
зэхахащ мэзымкIэ къыщIэIукI джыдэ 
макъ. АбыкIэ плъэмэ – лъэмыжым 
кIапсэлъэрышэу хуэкIуэрт нэмыцэ 
сэлэт гуп, пхъэ хъурейхэр я дама-
щхьэм телъу. Асыхьэтым Менлы и 
гум къэкIащ лъэмыжым узэрыб-
гъэдыхьэ хъуну щIыкIэр: пшапэ-
зэхэуэгъуэр къагъэсэбэпу ди зауэлI-
хэм пхъэ хэзых нэмыцэхэм зыхагъэп-
шэхъуэн хуейт, итIанэ, лъэмыжым 
нэсмэ, я пщэрылъыр ягъэзэщIэным 
къэнэж щыIэкъым. 

Лъэмыжыр къэгъэуэным епха 
лэжьыгъэхэр зэфIэкIат. Иджы 
къэнэжыр адрей псы Iуфэм нэсы-

нырт, дауэ мыхъуми. … Зы мэскъал 
нэхъ дэмыкIыу щэнейрэ зэкIэлъ-
хьэужьу къэIуащ къауэ макъышхуэ, 
ихъуреягъыр зэщIигъэзджызджэу… 

 ЖыпIэнурамэ, занщIэу Iэижь хуэ-
хъуакъым Менлы снайпер фочым. 
АрщхьэкIэ ерыщагъышхуэрэ шыIэ-
ныгъэ инрэ зыхэлъ бгырыс щIалэр 
етIысэхакъым, шэрыуагъ къызэ-
рымыкIуэм IэкIуэлъакIуэ хуэмы-
хъуауэ. Ар «щакIуэ» кIуэрти, зы нэ-
мыцэ нэхъ мыхъуми имыукIауэ къи-
гъэзэжыртэкъым. Абы сэбэп къыхуэ-
хъурт снайперхэр щагъэхьэзыр 
курсхэри снайпер Iэзэ Лисицэ и дер-
схэри. 

 Мусэр зыхэт полкыр Польшэм щы-
зауэу, Лисицэ къытехуащ нэмыцэ 
снайперым и шэр икIи къиукIащ. А 
нэмыцэр Iэзэ дыдэ къыщIэкIынт, 
апхуэдизу фочым хуэIэкIуэлъакIуэ 
ди снайперыр щыхигъэщIакIэ. Мен-
лы и гум щIыхьат и ныбжьэгъуфIыр 
зэраукIар, арщхьэкIэ псэр зыгъэ-
дзыха гуауэм нэхъри нэхъ ерыщ икIи 
къарууфIэ ищIауэ къыфIэщIащ. 
Илъэс зыбжанэкIэ ныбжьэгъу пэжу 
иIам илъ ищIэжыну хуейти, Менлы 
командирым елъэIуащ «щэкIуэну» 
хуит къищIыну. Жэщищ-махуищкIэ 
ещэкIуащ ар бий снайперым. ИкIэм-
икIэжым гу лъитащ ар жыжьэу щылъ 
абрэмывэм зэрыкъуэлъым. Зыр ад-
рейм и фочгъуазэм (мушка) щIэту, 
снайперитIыр сыхьэтитIым щIи-
гъукIэ зэщэкIуащ. Сыхьэт ещанэм 
хыхьауэ нэмыцэ снайперыр мащIэу 
къыкъуэплъащ зыкъуэс мывэшхуэм, 
хуэмышэчыжу. Менлы зыхуеиххэр 
арати, фочгъуазэр зытриубыдауэ 
зэжьэ бийм кIакхъур хущIичащ – 
снайперыр мывэм къыкъуэхуащ. 
Фочым и нэрыплъэ лъэщымкIэ абы 
къилъэгъуащ нэмыцэ зауэлIым и 
щыгъыныр лъы защIэ зэрыхъуар. 

А псори къанэ щымыIэу ещIэж 
Мусэ Менлы. 

Хэку зауэшхуэм теухуа и гу-
къэкIыжхэр Менлы иухащ Эльбэ 
деж, Магдебург пэмыжыжьэу, и лъа-
хэгъу гуэрым хуэзауэ зэрыщытамкIэ. 
Зауэр и кIэм нэсати, зауэлIхэр нэ-
хъыбэу зытепсэлъыхьыр унэм 
кIуэжмэ, мамыр гъащIэр зэра-
ухуэжынум, зэлэжьыну я мурадхэм 
епха Iуэхухэрт…

Хэку зауэшхуэм и ветеран, 
подполковник 

ШИРЯЕВ Владимир 
«ЩIыхь» орденыр 

зыхуагъэфэщахэр» и
тхылъым къитхыжащ. 

ЗэзыдзэкIар
ЖЫЛАСЭ Маритэщ.

Къэбэрдей-Балъкъэр Республикэм ЩэнхабзэмкIэ и министерствэр филологие 
щIэныгъэхэммкIэ доктор, Бэрбэч Хь.М. и цIэр зезыхьэ Къэбэрдей-Балъкъэр къэрал 
университетым и профессор Тетуев Борис Инзрел и къуэм хуогузавэ абы и къуэр ду-
нейм зэрехыжам къыхэкIыу.

1 статья
«2022 гъэм, 2023, 2024 гъэхэм я лъэхъэнэм 

Къэбэрдей-Балъкъэр Республикэм и рес-
публикэ бюджетым теухуауэ» 2021 гъэм ды-
гъэгъазэм и 28-м къащта Къэбэрдей-Балъ-
къэр Рес публикэм и Закон №50-РЗ-м мы къы-
кIэ лъыкIуэ зэхъуэкIыныгъэхэр хэлъхьэн:

1. 1-нэ статьям:
1) Iыхьэ 1-м:
а) 1-нэ пунктым хэт «сом мин 526144049,7-рэ 

хъууэ» псалъэхэр зэхъуэкIын «сом мин 
609 66023,1-рэ хъууэ» жиIэу;

б) 2-нэ пунктым хэт «сом мин 39127661,5-рэ 
хъууэ» псалъэхэр зэхъуэкIын «сом мин 
45916676, 3-рэ хъууэ» жиIэу;

в) 3-нэ пунктым хэт «сом мин 53594149,3-рэ 
хъууэ» псалъэхэр зэхъуэкIын «сом мин 
621701,72,2-рэ хъууэ» жиIэу;

г) 4-нэ пунктым хэт «сом мин 980099,6-рэ 
 хъууэ» псалъэхэр зэхъуэкIын «сом мин 
1204149,0-рэ хъууэ» жиIэу;

2) 2-нэ Iыхьэм:
а) 1-нэ пунктым хэт «сом мин 51844407,7-рэ 

хъууэ» псалъэхэр зэхъуэкIын «сом мин 

53786443,0-рэ хъууэ» жиIэу, «сом мин 
520 97494,4-рэ хъууэ» псалъэхэр зэхъуэкIын 
«сом мин 55945951,4-рэ хъууэ» жиIэу;

б) 2-нэ пунктым хэт « сом мин 38436219,5-рэ 
хъууэ» псалъэхэр зэхъуэкIын «сом мин 
39778 254,8-рэ хъууэ» жиIэу, «сом мин 
38150567,8-рэ хъууэ» псалъэхэр зэхъуэкIын 
«сом мин 41399024,8-рэ хъууэ» жиIэу;

в) 3-нэ пунктым хэт «сом мин 51828300,6-рэ 
хъууэ» псалъэхэр зэхъуэкIын «сом мин 
54840349,4-рэ хъууэ» жиIэу, «сом мин 
736380,2-рэ хъууэ» псалъэхэр «сом мин 
778130,5-рэ  хъууэ» жиIэу, «сом мин 51737413,3-
рэ  хъууэ» псалъэхэр «сом мин 56154583,0-рэ 
 хъууэ» жиIэу.

2 статья
Мы Законым къару егъуэт официальнэу 

къыщытрадза махуэм щегъэжьауэ.

Къэбэрдей-Балъкъэр Республикэм и
Iэтащхьэ                                  КIУЭКIУЭ Казбек.

Юбилей 

Дунейпсо Арт комите- 
тым иджыблагъэ Налшык 
къы щызэригъэпэща гуфIэ-
гъуэ зэхыхьэм «Къэбэрдей-
Балъкъэрыр къызэрызэра-
гъэпэщрэ илъэси 100» фIэ-
щыгъэм щIэт дыщэ медал-
хэр щатащ.

АР хуагъэфэщат къэрал, 
жы  лагъуэ, политикэ лэжьа-
кIуэхэм, щIэныгъэлIхэм, 
гъуа зджэм, щэнхабзэм, ме-
дицинэм, спортым жыджэру 
хэлэжьыхьхэм, хьэры чэ ты-
щIэ хэм.

Уэрэдрэ къафэкIэ гъэнщIа 
пшыхь дахэм Къэбэрдей-
Балъ къэр, Адыгей, Шэшэн, 
Осетие Ищхъэрэ - Алание 
республикэхэм я артист па-
жэ хэр хэтащ.

Зэхыхьэм къыщыпсэлъащ 
Дунейпсо Арт комитетым и 
вице-президент, академик, 
ЮНЕСКО-м щэнхабзэмрэ 
егъэджэныгъэмкIэ и гупым 
хэт Бейтыгъуэн Iэуес.

- Мы гъэм ди республикэм 
егъэлъапIэ и илъэсищэ 
 гъуэгуанэр. А лIэщIыгъуэр 
Iуэ хугъуэ зэмылIэужьыгъуэ-
хэмкIэ гъэнщIауэ щытащ. Ди 
цIыхухэр зэкъуэту гугъуехь 
псоми пэлъэщын яху зэ фIэ-
кIащ. ЕхъулIэныгъэ куэдым я 
лъабжьэр зэкъуэтыны-
гъэрщ. Абы и фIыгъэкIэ зы 
щIы  налъэм и мызакъуэу, 
 къэ ра лыр зэрыщыту йо фIа-
кIуэ. Си гум къыбгъэдэкIыу 
фIыщIэ хуэсщIыну сыхуейщ 
ди щIыналъэм и зыужьыны-
гъэм махуэ къэс телажьэ 
дэт хэнэми.

Къэбэрдей-Балъкъэр Рес-
публикэм и илъэсищэр 
 Урысейм и тхыдэм къыгуэ-
хыпIэ имыIэу епхащ. Сы-
хуейщ псоми сынывэ хъуэ-
хъуну, мамырыгъэрэ ефIэ-
кIуэ ныгъэрэ фыщымы щIэу 

ЦIыху IэпэIэсэм, дахагъэ, екIу гуэр 
къызэгъэщIыфым щхьэкIэ «И Iэпэм 
дыщэр къыпощ», «ЗэIусэм псэ хелъхьэ» 
жаIэ хабзэщ. АтIэ и нэр зытеплъэр ды-
щэм, дыжьыным, гъуаплъэм, жэзым, нэ-
гъуэщI гъущI лIэужьыгъуэхэми къыхи-
щIы кIыфмэ, ахэр мывэ лъапIэхэмкIэ игъэ-
щIэрэщIэжрэ нэр игъэгуфIэу, псэр ди-
хьэхыу утыку кърихьэмэ-щэ?! «Iэпэм 
 къыпощэщ» псалъэхэр хуэкIуэжкъэ-тIэ 
абы?! Апхуэдэ IэпщIэлъапщIэщ сурэтыщI, 
дыщэкI Еутых Ася, Кавказ Ищхъэрэм 
щыщ цIыхубзхэм ящыщу абы и закъуэщ 
къамэ зыщIыфыр. 

ТАУРЫХЪЫР зи Iэпэгъуу, и анэшхуэ Къа-
дырхъан къыжриIэжу щыта псысэхэмрэ 
IуэрыIуатэ хъыбархэмрэ щIапIыкIа, зыхаша 
дунейм щыхьэщIэ хъыджэбзым и Iэдакъэ 
къыщIокI зэрызагъэдахэ хьэпшып гъэщIэ-
гъуэныщэхэр, кумбыгъэ зэмылIэужьы-
гъуэхэр, унэр ирагъэщIэращIэу стIолыщхьэм 
трагъэувэхэр, сэ, къамэ телъыджэхэр, нэ-
гъуэщI куэди. Сытым зримыпщытми, Ася и 
лэжьыгъэхэм лъэпкъ тхыдэр я лъабжьэщ, 
блэкIам зэрыхуэлажьэм хуэдэ дыдэу, къэ-
кIуэнуми езым и мыхъур трегъауэ.

Еутыхым и IуэхущIафэр наIуэ пщызыщI и 
IэдакъэщIэкIхэр зэман зэхуэмыдэхэм ща-
гъэлъэгъуащ езыр къыщалъхуа Адыгей Рес-
публикэмрэ Урысей Федерацэмрэ я мыза-
къуэу, нэгъуэщI къэрал куэдми, псалъэм  
 папщIэ, Германием, Венгрием, Болгарием, 
Бельгием. Ася и щхьэзакъуэ гъэлъэгъуэны-
гъэхэр Тырку къэралыгъуэм и Анкара, Ис-
тамбыл къалэхэм къыщызэIуихащ. 

Москва дэт къэрал Эрмитажымрэ къа- 
лэм и Тхыдэ музеймрэ, Санкт-Петербург, 

КъБАССР-м гъуазджэхэм-
кIэ щIыхь зиIэ и лэжьакIуэ,              
Къэбэрдей Балъкъэрым и 
цIыхубэ усакIуэ, иужьрей 
адыгэ джэгуакIуэ, лъэпкъ 
IуэрыIуатэр хъу мэным, 
зэхуэхьэсыжыным теухуауэ 
куэд зыхузэфIэкIа, адыгэ 
литературэм и классик Хьэ-
хъупащIэ Амырхъан къызэ-
ралъхурэ илъэси 140-рэ 
зэрырикъум и щIыхькIэ 
Музыкэ театрым дыгъэгъа-
зэм и 5-м пшыхь щекIуэ-
кIащ. Ар къызэрагъэ пэщащ 
КъБР-м ЩэнхабзэмкIэ и ми-
нистерствэмрэ ТхакIуэ хэм я 
зэгухьэныгъэмрэ. Зэ хыхьэ 
гуа пэр ирагъэхьэлIащ 2022 
гъэр Урысейм ис лъэп къхэм 
я щэнхабзэ хъугъуэ фIыгъуэ-
хэм я илъэсу зэры щы -            
тым.

Сабий зыгъасэхэр фысакъ,
Фэращ насыпыр зыгуэшыр.

Ар губгъуэ нэщIым
ивмыпхъэ! 

МыхъумыщIэр дзыгъуэу
мэбагъуэ,

Абы зекIуапIэ евмыт.

Дунейм и набдзэщ цIыхур,
Дунейр щIэдахэр цIыхурщ,

ЦIыхугъэр фаджэ фымыщIу, 
Фи гъащIэр екIуу ефхьэкI.
А зыр уэсяту фхузощIыр -

Ар зыгъэзащIэр си щIасэщ!

УСАКIУЭМ уэсяту къытхуи-
гъэ на а и псалъэ IущхэмкIэ 
фэеплъ пшыхьыр ирагъэ-
жьащ ЩоджэнцIыкIу Алий и 
цIэр зе зыхьэ Къэбэрдей 
къэрал драмэ театрым и ар-
тистхэу Хьэмырзэ Ахьмэдрэ 
КIэхумахуэ ФатIимэрэ. 

- ХьэхъупащIэ Амырхъан и 
цIэр зымыщIэ, и уэрэд, усэ 
нэхъыфIхэм щымыгъуазэ 
адыгэ къэгъуэтыгъуейщ. И гу-
рыхуагъэм и фIыгъэкIэ Iуэ-
рыIуатэм щыщ тхыгъэ щэ 
бжы гъэхэр, адыгэ уэрэ дыжь-
хэр, пшыналъэхэр, хъыб а-
рыжьхэр тхуихъумащ Хьэхъу-
пащIэм. ДжэгуакIуэ, адыгэ 
IуэрыIуатэм и хъумакIуэ цIэ-
ры Iуэхэу Агънокъуэ Лашэ, 
Сыжажэ Къылъшыкъуэ, Па-

Катарым щекIуэкI футболымкIэ 
дунейпсо чемпионатым и гуащIэ-
гъуэщ. «ЗэрымыщIэкIэ» абы кIуа 
командэхэр гуп зэпеуэхэм яужькIэ 
я унэ яутIыпщыжауэ, адрейхэр ме-
далхэм зэрыщIэбэныным хущIокъу.

ЗЭХЬЭЗЭХУЭМ къащыхолындыкI 
дуней псом тхуэнейрэ щытекIуа Бра-
зилием и командэ къыхэхар. Нэхъа-
пэми зэрыжаIэу щытащи, нэхъ лъэ-
щыр сыт щыгъуи чемпион хъууэ щы-
тамэ, ар дапщэщи зыIэрыхьэнур зыт. 
Зи гугъу ящIыр Бразилиеращ. Зэи 
 зыми къемыхъулIауэ абы и футбо-
листхэращ «пентакампеон» зыфIа-
щахэр (тхуэнейрэ дунейпсо чемпион). 
АрщхьэкIэ абдежми къыщыувыIэну             
я мурадкъым абыхэм. Щыхьэту ури-
къунщ финалым и 1/8-нэ Iыхьэм Ко-
рее Ипщэм зэрытекIуа щIыкIэр. Джэ-
гум и япэ Iыхьэм я хьэрхуэрэгъухэм         
я гъуэр плIэнейрэ хагъащIэри, тынш 
дыдэу адэкIэ кIуэтащ. Хуеямэ, топ нэ-
хъыбэж дагъэкIыфынут. Ахэр хуа гъэ-

ГукъэкIыж гуапэхэм я пшыхь

щIэ Бэчмырзэ сымэ я лэ-
жьыгъэфIхэм пищэу, Хьэхъу-
пащIэ Амырхъан лъэпкъ ли-
те ратурэм и лъабжьэр 
 зы  гъэ тIылъахэмрэ абы зе зы-
гъэужьахэмрэ зэращыщыр 
ятхыжащ Нало Жансэхъурэ 
Теунэ Хьэчимрэ. Ахэращ Iуэ-
рыIуатэмрэ литературэмрэ 
зэ пызыщIэ лъэмыжыр зыгъэ-
тIылъар, - жиIащ КъБР-м 
щэнхабзэмкIэ и министр 
 Къумахуэ Мухьэдин. - Зи хъэтI 
зиIэж ХьэхъупащIэм и усэ-
хэмрэ новеллэхэмрэ триу-
хуащ и лъэпкъэгъухэм я гъа-
щIэмрэ псэукIэмрэ, щIыуэпс 
къулей зиIэ и Хэку дахэм. Ди 
лъэпкъым къыхэжаныкIахэм 
ящыщ Амырхъан хуэдэу 
 ды зэ рыгушхуэн цIыху цIэ ры-
Iуэхэр иджыри куэду къытхэ-
хъуэну, дагъэбжьыфIэну 
Тхьэм жиIэ!

УФ-м гъуазджэхэмкIэ 
щIыхь зиIэ и лэжьакIуэ, 
 КъБР-м и Композиторхэм я 
зэ гухьэныгъэм и унафэщI, 
уса кIуэ ХьэIупэ ДжэбрэIил 
 кърихьэлIахэм ядэгуэшащ 
ХьэхъупащIэ Амырхъан те-
ухуа и гукъэкIыжхэмкIэ. Абы  
и псалъэм къыхигъэщащ 
лъэп къыр зы цIыхум зэри-

гъэпудыфынур, апхуэдэу зы 
цIыхуми зэригъэлъэпIэфы-
нур. 

- ЛIэужьыр бжьиблкIэ мауэ 
жыхуиIэращи, ХьэхъупащIэ 
Iэсхьэд и адэм деж къы щы-
щIидза лъэпкъ телъы джэм и 
къуэпсыр къуэпсыбэ хъуащ. 
Амырхъан и къуэрылъху уэ-
рэджыIакIуэ, шыкIэпшынауэ 
Амырхъан и деж къэса а 
 къуэпсым иджыри зиубгъуну 
Тхьэм жиIэ! - ДжэбрэIил и 
псалъэ гуапэхэмкIэ ехъуэ-
хъуащ лъэпкъым.

Тхыдэ щIэныгъэхэмкIэ кан-
дидат Сокъур Валерэ жиIащ 
ХьэхъупащIэ Амырхъан цIы-
хубэм куэд щIауэ хаIэты кIыу 
къыщIекIуэкIым и щхьэу сы-
гъуэр зыхэлъэгъуапхъэр и 
шы кIэпшынэр ушэ зэпыту, зы 
уэ рэдым нэгъуэщI уэрэд, зы 
хъыбарым нэгъуэщI хъыбар 
къыкIэлъигъакIуэу зэры щы-
тарщ. Абы щIэныгъэ зэрыб-
гъэдэлъым, и бзэр зэры шэ-
рыуэм тетхыхьащ Борыкъуей 
ТIутIэ, КIыщокъуэ Алим, 
 Теунэ Хьэчим, Шортэн Ас-
кэрбий сымэ, нэгъуэщIхэри. 
Сокъурым къыхигъэщащ 
«ФифI фымыгъэпуд, фи Iей 
фымыгъэпщкIу» адыгэ пса-

лъэжьым тету, ХьэхъупащIэ 
Амырхъан и щIэинхэм уасэ 
зэрамыIэр зыщыдгъэгъупщэ 
зэ рымыхъунур, и тхыгъэхэр, и 
бзэр тхъумэну дэтхэнэми зэ-
рыдикъалэныр. 

- ХьэхъупащIэ Амырхъан 
 теухуа гукъэкIыж пшыхьым, 
ди щIыналъэм щыщ зы гу-
пыш хуэ дызэрыгъэхъури, ди 
гуапэу зыкъредгъэхьэлIащ. 
Бахъсэндэсхэм фIыуэ до-
лъагъу Амырхъан и макъ 
 дахэмрэ и уэрэдхэмрэ де-
дэIуэну икIи махуэш хуэ хэмрэ 
пшыхьхэмрэ и уэрэдхэр хы-
догъэхьэ, - жиIащ Бахъсэн 
район администрацэм и Iэ-
тащхьэм и къуэдзэ Iэхъуэбэч 
Анзор. - ХьэхъупащIэ Амыр-
хъан и къуэрылъху Амыр-     
хъан Къулъкъужын къуажэм 
илъэс зыбжанэкIэ накIуэурэ 
ди сабийхэр тхуигъэсащ, щIэ-
ныгъэфI къаритащи, фIыщIэ 
худощI. Амырхъан хуэдэ 
цIыхухэр зиIэ ди лъэпкъым 
кIуэдыжыпIэ иIэкъыми, дя-
пэкIи адыгэ лъэпкъыр Тхьэм 
дыщигъэIэ, дигъэузыншэ! 
Хьэ хъупащIэхэ я лъэпкъыр 
ефIэ кIуэну, Амырхъан хуэдэу 
лъэпкъыр ды зэрыгушхуэ цIы-
хуш хуэ куэд къахэкIыну со-

хъуахъуэ!
КъБР-м и цIыхубэ артист, 

Iуэ рыIуатэдж, тхакIуэ, усакIуэ, 
драматург КъардэнгъущI Зы-
ра мыку цIыхубэ уэрэдыжьхэр 
щызэхуихьэсыжа тхылъ то-
мищ хъууэ къыдигъэкIащ. А 
уэрэдыжьхэм ящыщ куэдыр 
Зырамыку итхыжащ Хьэхъу-
пащIэ Амырхъан къыжриIэ-
журэ. 

ДжэгуакIуэ, адыгэ лъэпкъ 
макъамэ Iэмэпсымэхэр зы-
гъэбзэрабзэ Щауэжь Ел-
мырзэрэ ХьэхъупащIэ Амыр-
хъанрэ зэныбжьэгъуу щы-
тащ. Елмырзэ Амырхъан и 
къуэ Хьэсэн шыкIэпшынэм 
хуигъэсащ. ИужькIэ Хьэсэн 
лъэпкъ макъамэ Iэмэп сы-
мэхэр игъэхьэзыр икIи ахэр 
къигъэщIэрэщIэж хъуащ. 
Хьэ  сэн и къуэ Амырхъан нобэ 
шыкIэпшынауэ, уэрэ джы Iа-  
к Iуэ цIэрыIуэщ. 

Зэхыхьэм кърихьэлIахэм Iэ-
гуауэ ин хуаIэтащ Хьэхъупа-
щIэ Амырхъан къызэралъ ху-
рэ илъэси 140-рэ зэрыри къум 
и щIыхькIэ Iуащхьэмахуэ лъа-
пэ и щыгум цIыхубэ усакIуэм 
и сурэтыр щызыIэта къэхъун-
дэс Шыбзыхъуэ Къазбэч. 
Пшыхьым къекIуэлIахэм къа-
хуеджащ КъБКъУ-м  и рек-
торым и къалэнхэр зы гъэ-
защIэ Альтуд Юрий къигъэхьа 
хъуэхъум. Хьэмырзэ Ахьмэд-
рэ КIэхумахуэ ФатIимэ-                    
рэ ягъэIуащ ХьэхъупащIэ 
Амырхъан и усэ куп щI а-
фIэхэр. 

Пшыхьыр ягъэдэхащ Къар-
дэнгъущI Зырамыку и фэеп-
лъу ирагъэкIуэкI зэпеуэм 
 щытекIуа Хъуран Идар, рес-
публикэм и уэрэджыIакIуэхэу 
ХьэхъупащIэ Амырхъан, Хьэ-
къул Оксанэ, Бэч Азэмэт, Ба-
тIитI Мухьэмэд, Къэрэшей-
Шэрджэсым  къи  кIа уэрэд-
жыIа кIуэ Гъудей Раминэ, 
пшынауэ Тхьэлыджокъуэ Сю-
заннэ, Амырхъан илъэс куэд-
кIэ зыхэта «Кабардинка» 
къэрал академическэ ансам-
блым и къэфа кIуэхэм, «Кав-
каз», «Шэ джэм псыкъе-
лъэхэр» ан самб л хэм, «Джэ-
мыкъу» ансамблым (Мей-
къуа пэ), нэгъуэщIхэми.

ХьэхъупащIэхэ я лъэпкъым 
щыщ нэхъыжь, Къэхъун къуа-
жэм щыщ Iэмин фIыщIэ 
 яхуищIащ пшыхьым къе-
кIуэлIахэм, псалъэ гуапэхэр 
ху жы зыIахэм, зэхыхьэр зы-
гъэдэхахэм, ар къы зэ зы гъэ-
пэ щахэмрэ езыгъэ кIуэ кIа хэм-
рэ. Апхуэдэу Амырхъан теухуа 
гукъэкIыж гуа пэхэмкIэ ядэ-
гуэшащ ар зэхуэсахэм икIи 
къыхигъэщащ зэрыгушхуэ 
цIыху цIэ рыIуэм и цIэр зэ ра-
мыгъэ кIуэ дыжыным нэхъри 
зэ рыхущIэкъур.

Пшыхьым къекIуэлIащ 
 щэн хабзэм, гъуазджэм, ли те-
ра турэм я лэжьакIуэхэр, 
 Хьэ  хъупащIэхэ я лъэпкъым 
щыщ хэр, усакIуэм и лэжьы-
гъэхэм дихьэххэр, Амыр-          
хъан  и къуэ ХьэзрэIилрэ ипхъу 
 Мэ   зидэтрэ, ирагъэблэгъа- 
хэр.

ТЕКIУЖЬ Заретэ. 
Сурэтхэр  Къарей  Элинэ 

трихащ.

Арт комитетым и жэрдэмкIэ

фып сэуну си гуапэщ, - жиIащ 
Бейтыгъуэным.

КъБР-м и Парламентым 
щыIэ КПРФ политикэ партым 
и гупым и ун а фэщI Пащты 
Борис  хъуэхъу псалъэкIэ 
къы зэхуэсахэм захуигъэзащ. 

- КъБР-м и илъэсищэр по-
ли тикэ, экономикэ, социаль-
нэ, щэнхабзэ къэхъугъэхэм-
кIэ гъэнщIауэ щытащ. Нобэ-
кIэ диIэ ехъулIэныгъэхэр зи 
фIы щIэр зэкъуэту, псэе-
мыблэжу абы хуэлэжьа и 
цIыхухэрщ. Нобэрей зэма-
ным хэпсэукIхэми къыткIэ-
лъыкIуэнухэми ди щIына-
лъэм, къэралым и зыу жьы-
ны гъэм нэхъыбэж хуэтщIэну 
ди къалэнщ. Си фIэщ мэхъу 
зэгъусэу ехъулIэныгъэщIэ, 
лъагапIэщIэхэр зэ ры зыI э-
рыд  гъэхьэфынур, - захуигъэ-
защ Пащтым пэ шым щIэс-
хэм.

Абы и псалъэхэм къыпи-

щащ КъБР-м и Парламен-
тым и комиссэхэм я зым и 
уна  фэщI Бажэ Дотий.

- Ди щIыналъэм щыпсэу-
хэр жыджэру хэтщ къэра-
лым и зэхъуэкIыныгъэхэм, 
Iуэ хущIэ кърахьэжьэхэр 
даIыгъщ. Абы къикIращи, 
къэ ралым дзыхь хуащI, 
къагу роIуэ узэкъуэмытмэ  
 зэ ры  зып хуэ мыу жьынур. Ап -
хуэдэу, къы хэз гъэ щыну 
сыхуейт жылагъуэм дежкIэ 
Урысейм ис лъэп къ хэм я зэ-
къуэтыныгъэм, зэ ныб-      
 жьэ гъу гъэмкIэ щхьэпэ мып-
хуэдэ зэхыхьэхэм я мы-
хьэнэр зэрыиныр. Дунейпсо 
Арт комитетым иригъэкIуэкI 
лэ жьыгъэ иным папщIэ фIы-
щIэ щхьэхуэ яхуэфащэщ, - 
псалъэхэмкIэ и къэп сэ лъэ-
ныгъэр иухащ Бажэ До-       
тий.

Ди гуапэу къыхэдгъэщыну 
дыхуейт а зэхыхьэм 
 ща гъэлъэпIа журналистхэр. 
Ап хуэдэхэщ «Адыгэ псалъэ» 
газетым и редактор нэ-
хъыщхьэ Жыласэ Заурбэч, 
Къэбэрдей-Балъкъэр ра-             
диом и лэжьакIуэхэу МахуэлI       
Хъаджэт, Мыз Мае, ГъущIо 
Ритэ сымэ, нэгъуэщIхэри. Ди 
редакцэм къыбгъэдэкIыу 
 абыхэм дохъуэхъу я цIэр 
фIыкIэ къраIуэу, узын шэу 
куэдрэ лэжьэну.

ЗэIущIэм и кIэухым Бей-
тыгъуэн Iэуес Донбассым 
щыIэ ди зауэлIхэм текIуэны-
гъэр я Iэрылъхьэу, узыншэу я 
унэ  къагъэзэжыну яхуэхъуэ-
хъуащ.

ЩОМАХУЭ Залинэ.
Сурэтхэр Къарей Элинэ 

трихащ.

Пентакампеонхэр ебланэ дыщэм хуокIуэ

тIыгъуэу фэ тетщ адэкIэ къапэщIэувэ-
нухэм. 

Япэу апхуэдэ бэлыхьыр зэхищIэну 
фэ тетщ Хорватием и командэ къы-
хэхам. Ар хуабжьу гугъу дехьащ Япо-
нием. Джэгум хухаха зэманри, къы-
щIагъуа сыхьэт ныкъуэри бжыгъэр 
къызэIуамыхауэ иухащ. Iуэхур пеналь-

ти еуэным щыхуэкIуэм, хорватхэм я 
 гъуащхьэтетым топищым къригъэ-        
гъэ защ икIи зыхэт гупыр бразилхэм 
япэщIигъэуващ.

Гъуащхьэтет бэлыхь иIэу къыщIэ кIащ 
Мароккэм. Зэи къэмыхъуауэ, ар дуней-
псо чемпионатым и командэ 
 нэхъыфIийм яхыхьащ. Зэхьэзэхуэм зэ-
рыщIидзэрэ ирагъэкIуэкIа зэ Iу щIип-
лIым Буну Яссин и хьэрхуэрэ гъухэм зы 
топи и гъуэм къыдригъэгъэкIакъым 
(зы закъуэ езым и гъуащ хьэхъумэхэм 
къыхудагъэкIыжащ). Вэ сэ пшыхь Испа-
нием щыдэджэгуами абы зыри 
къыпэлъэщакъым джэгум хуаха 
сыхьэтрэ ныкъуэми, къыщIагъуа да-
къи къэ щэщIми.  Нэхъ хьэлэ мэ-
тыжращи, зэIущIэ нэужь пенальтихэм 
ящыщу зыри къыдагъэкIыфакъым ис-
панхэм: тIум къригъэгъэзащ, зыр 
штангэм техуащ. Арати, 3:0-у Мароккэр 
текIуащ. Абы и гъуащхьэтет Буну Яссин 
иджы лъэпкъ лIыхъужь хъуащи, щIым 
нагъэсыркъым.

Апхуэдэ дыдэ хъуну фэ тетщ Порту-

галием и гъуащхьауэ ныбжьыщIэ   
Рамуш. Ар япэ дыдэу дунейпсо зэ-
пеуэхэм хэту аращ икIи къэралым и 
командэ къыхэхам и щIыхьыр ихъу-
мэну дзыхь къыщрагъэзар иджы 
дыдэщ. Ап хуэдэу щыт пэтми, порту-
галхэм  ящыщу зыми хузэфIэмыкIар 
къехъу лIащ - зэпэщIэуэ зэIущIэм то-
пищ зэуэ щыдигъэкIащ! Къыхэгъэ-
щыпхъэщ ар зи пIэкIэ а пщы хьэщ-
хьэм кърагъэхьар дуней псом и фут-
болист нэхъыфIхэм хабжэ, зи ныб-
жьыр илъэс 36-м щIигъуа Роналдущ. 
ЗэрыжаIэщи, жьым щытхъуи, щIэр 
къащтэ.

Португалхэм 6:1-уэ швейцархэр ха-
гъэщIащ. Иджы ахэр Мароккэм фи-
налым и 1/4-нэ щыIущIэнущ. Хуаб-
жьу хьэлэмэт ар зэрыхъунум шэч 
хэлъкъым.

ХЬЭТАУ Ислъам. 
Сурэтым: Мароккэм и командэ 

къыхэхам и гъуащхьэтет
Буну Яссин.

Зи Iэпэм
дыщэр къыпыщ

Нью-Йорк, Лондон, Сингапур, Берлин, Токио 
щыIэ музейхэм щахъумэ, цIыхухэм я гъэ-
тIылъыгъэхэм хэлъщ Ася и IэдакъэщIэкIхэм 
щыщхэр. Псалъэм папщIэ, УФ-м и Прези-
дент Путин Владимир, Иорданием и пащ-
тыхь Абдалла ЕтIуанэм, пащтыхьыкъуэ Али 
Бен Аль Хъуссейн, пащтыхьыпхъу Рим, ди-
рижёр цIэрыIуэ Темыркъан Юрэ сымэ я 
хьэпшып гъэтIылъыгъэхэм хэлъщ Еутыхым 
и лэжьыгъэхэр. 

Псом хуэмыдэу Еутых Ася иропагэ илъэс 
зыбжанэ ипэкIэ и IэрыкIхэр Эрмитажым 
зэрыщагъэлъэгъуам. Дауи уримыпагэнрэ 
абы и унафэщI Пиотровский Михаилрэ ки-
норежиссёр Сокуров Александррэ жаIа 
 псалъэхэм иужькIэ?! «Ар лъагапIэ нэхъ ин 
дыдэщ! Нэхъ лъагэ щыIэкъым, сыту 
жыпIэмэ, Эрмитажым цIыху псэум и гъэ- 
лъэгъуэныгъэ мыбы ипэкIэ зэи къыщызэIуа-
хакъым!» 

Телъыджэщ Мейкъуапэ паркым Ася 
ирищIыхьа Уардэунэ - дыщэ гъэтIылъыпIэр. 
Къатищу зэтет, зи лъабжьэм иджыри зы 
 къат щыIэ ухуэныгъэр Еутыхым и IэкIэ зыху-
ей  хуегъазэ, зэгуэр и псэм къыщыушауэ на-
хуапIэ гъащIэм щызыхуищI Iуэху дахэу. Псо-
ми я гугъу мы тхыгъэ кIэщI цIыкIум щытхуэ-
щIынкъым, ауэ и дэкIуеипIэу нэр зыхьэхум 
псалъэ зытIу хужыпIэ хъунущ. АбджыбзкIэ 
зэ пыгъэщэща мывэ кIанэ цIыкIухэр зэ-
рызыххэу зыхигъэтIысхьа дэкIуеипIэм нэри 
пэри ехь, апхуэдизкIэ дахащэщи. Ап хуэдэ те-
лъыджэ защIэщ Уардэунэм узыщрихьэлIэр. 
Зыхуей дыдэм ар нигъэсауэ езы Аси дэри 
Тхьэм дигъэлъагъу! 

ИСТЭПАН  Залинэ.  

Еутых Ася нобэ къыщалъхуа махуэщ

Сом мин 40 ирихат
Урысей МВД-м Прохладнэм щиIэ къудамэм 2022 гъэм ды-

гъэгъазэм и 2-м зыхуигъэзащ илъэс 47-рэ зи ныбжь, 
щIыпIэм щыпсэу цIыхубзым. ЗэрыжиIамкIэ, ипэ махуэм 
абы и деж къэпсэлъащ имыцIыху гуэр икIи полицэм и 
лэжьакIуэу къыжриIащ.

ЩЫЗЭПСАЛЪЭМ, цIыхубзым и банк картэр гъэпцIакIуэхэм 
ящихъумэн мурад иIэ хуэдэу и фIэщ ищIри, бзаджащIэм абы 
теухуауэ зыхуейр зригъэщIащ, иужькIэ и счётым сом мин 40 
ирихащ. 

Уголовнэ Iуэху къаIэтащ. 
Полицэм фигу къегъэкIыж:
Банкми полицэми я лэжьакIуэхэр зэи щIэупщIэркъым фи 

картэхэм ехьэлIа хъыбархэм. Къыхэдгъэщынщи, банкым и лэ-
жьакIуэхэм цIыхухэм зэи хуагъэлъагъуэркъым я картэм илъ 
ахъшэр нэхъ хъума щыхъуну счётым ягъэкIуэну. 

УАРДЭ Жантинэ. 


